Hernaniko H Udala

HERNANIKO UDALEKO SANEAMENDU SAREAREN GARBIKETA-ZERBITZUA

BALDINTZA TEKNIKOAK

1.- KONTRATUAREN XEDEA

Hernaniko Udalak jabetzan duen saneamendu sarearen garbiketa-zerbitzua
kontratatzea.

2.- EXEKUZIO-EPEA

Kontratuak sinatzen denetik bi urteko epea izango du, eta beste bi urtez luzatu ahal
izango da urtez urte.

3.- LIZITAZIO-AURREKONTUA

Gehienezko lizitazio-prezioa 53.000€ (BEZ gabe) izango da bi urteko zerbitzurako.

Gehienezko lizitazio-prezioa kalkulatzeko plegu honen eranskinean jasotako
aurreikusitako urteko zerbitzu-kopurua eta prezio unitarioak erabili dira.

Esleipen-aurrekontua lizitazio-aurrekontua baina merkeagoa bada, eranskineko
prezio unitarioei beherapen lineal proportzionala aplikatuko zaie.

Benetan egindako zerbitzuen unitateak bakarrik fakturatuko dira, hau da, benetan
egindako unitateak aipaturiko beheratutako prezio unitarioekin (beherapenik
balego) fakturatuko dira.

4.- ZERBITZUAREN EZAUGARRIAK

Enpresa esleipendunak udal saneamendu sarearen garbiketa- eta mantenu-lanak
egingo ditu, bai prebentziozkoak eta bai zuzentzaileak. Horretarako, Hernaniko
Udaleko Udal Zerbitzuak saileko teknikariek emango dizkiete jarraibideak.

Prebentziozko lanak

Aldez aurretik antolatu daitezkeen lanak dira. Horrela, Hernaniko Udaleko Udal
Zerbitzuak saileko teknikariek jasotako abisuetan edo egindako ikuskapenetan
oinarriturik antolatzen dira lan horiek.

Prebentziozko lanen helburua sarean eman daitezkeen pilaketa edo arazoei aurrea
hartzea da. Arazo errepikakorrak ematen diren puntuetan egiten dira horrelako
lanak.

Mota horretako lanak Hernaniko Udaleko Udal Zerbitzuak sailetik eskatzen direnetik
gehienez ere bi laneguneko epearekin hasiko dira (48 orduko epea asteburuak eta
jaiegunak kanpo). Gehienezko epe hori bai garbiketa-ekipoei eta bai ikuskapen-
ekipoei exijituko zaie, eskatzaileak besterik adierazi ezean.

Zuzenketa lanak

Saneamendu sarean pilaketa bat gertatzen denean egiten diren presazko garbiketa-
lanak dira.

Horrelako lanen helburua sareak lehenbailehen normaltasuna berreskuratzea da,
gainezkatzeak eta hirugarrengoei kalteak saihesteko.

Mota horretako lanak Hernaniko Udaleko Udal Zerbitzuak sailetik eskatzen direnetik
gehienez ere hiru orduko epearekin hasiko dira, eskatzaileak besterik adierazi

ezean.
Enpresa esleipendunak guardia edo larrialdietarako telefono zenbaki bat izan
beharko du, egunero 24 orduz abisuak jasotzeko prest egongo dena. Pilaketa bat
gertatuz gero, Hernaniko Udaleko Udal Zerbitzuak sailetik telefono zenbaki
horretara deituko da pilaketaren berri emateko. Abisua jaso eta gehienez ere hiru

orduko epean bertaratu beharko du esleipendunak egoera zuzentzera, Hernaniko
Udaleko eskatzaileak kontrakorik adierazi ezean.

Ordutegia

Esleipendunak ondorengo ordutegian emango du zerbitzua:

* Prebentziozko lanak:

o Mota horretako lanak lanegunetan 07:00etatik 19:00etara egingo dira,
hirugarrengoengan izan dezaketen eragina gutxitzeko.

o Hernaniko Udaleko Udal Zerbitzuak sailari adierazten den moduan
jakinaraziko zaio bai zerbitzuaren hasiera ordua eta bai amaiera ordua.
Horrela, lan egindako orduak erregistratuko dira eta teknikariek egin nahi
dituzten ikuskapenak egin ahal izango dituzte.

¢ Zuzenketa lanak:

[e]

Astelehenetik ostiralera, 24 orduz.

o Enpresa esleipendunak guardia edo larrialdietarako telefono zenbaki bat
izan beharko du, egunero 24 orduz abisuak jasotzeko prest egongo dena.

o Esleipendunak garbiketa-lanak gehienez ere hiru ordutan hasiko ditu,
eskaera jasotzen duenetik, eskatzaileak besterik adierazi ezean.

o Hernaniko Udaleko Udal Zerbitzuak sailari adierazitako moduan
jakinaraziko zaio bai zerbitzuaren hasiera ordua eta bai amaiera ordua.
Horrela, lan egindako orduak erregistratuko dira eta teknikariek egin nahi
dituzten ikuskapenak egin ahal izango dituzte.

Baliabideak

Kontratuaren prezioek barne dituzte prebentziozko eta zuzenketa lanak egiteko
beharrezkoak diren joan-etorriak, eskulana, makinak, materialak, tresna, erreminta

eta gailu guztiak.

Kontratutik kanpo daude: kutxatilen eta hodien konponketa-lanak, fresatuak edota
bestelako konponketa-teknika bereziak behar dituztenak. Eskatutako sarearen zatia
guztiz garbitu ondoren horrelako lanen beharra dagoela ikusiz gero, esleipendunak
udal zerbitzuak saileko teknikariei aurrekontua helaraziko dio lanak hasi aurretik

haien oniritzia jasotzeko.

Enpresa esleipendunak ondorengo giza-baliabideak, materialak eta makinak erabili
beharko ditu kontratatutako lanak egiteko:

* Edukiera handiko ekipoak, zinkinkeria xurgatu eta bultzatu ahal dutenak.
Xurgatzeko zisterna gutxienez 9.000I-koa izango da; bultzatzeko zisterna,
aldiz, gutxienez 3.000l-koa izango da. Ekipoak deskribatutako lan motak
egiteko beharrezkoak diren mahuka edo tutu, tresna, erreminta eta gailu
guztiak izango ditu.

e Garbiketa-kamioiarekin batera, lan-taldea bi langile adituk osatuko dute.
Ezohiko egoera batean, lanak egiteko hirugarrengo langile bat behar izango
balitz, aldez aurretik jakinaraziko zaio udal zerbitzuak saileko teknikariei
haien oniritzia jasotzeko. Aparteko zerbitzu horrek aurrekontuan adierazitako
prezio unitarioa izango du. Esleipenean beherakadarik izanez gero, prezio
horri beherakada lineala aplikatuko zaio.

+ CCTV ikuskapena egiteko ekipoak diametro handiko zein txikiko hodiak
ikuskatu ahal izateko: 110mm-tik 2.000mm bitarteko hodiak.

5.- KONTRATUA EZ BETETZEA

Kontratuaren hauste edo ez betetzeak horrela sailkatuko dira: oso larriak, larriak eta
arinak.

Kontratuaren hauste edo ez betetze oso larria ematen bada zigor ekonomikoa
jarriko zaio enpresa esleipendunari. Zigor hori ez betetzea ematen den urteko
fakturazioaren %10ekoa izango da.

Kontratuaren hauste edo ez betetze larria ematen bada zigor ekonomikoa jarriko
zaio enpresa esleipendunari. Zigor hori ez betetzea ematen den urteko
fakturazioaren %5ekoa izango da.

Kontratuaren hauste edo ez betetze arina ematen bada enpresari ohartaraziko zaio.
Kontratuan zehar arrazoi edo jatorri bera duten kontratuaren hauste edo ez betetze
arinak hiru aldiz errepikatzen badira hauste edo ez betetze larria osatuko dute, eta,
ondorioz, dagokion zigor ekonomikoa aplikatuko da.

Kontratuaren hauste edo ez betetze oso larritzat ondorengoak hartuko dira:
* Larrialdietako telefonora egindako deiei ez erantzutea ordu erdiko epean,

baldin eta ez bazaio udal zerbitzuak saileko teknikariei ezbehar edo
ezinbestearen ondorioa izan dela frogatzen.

* Zuzenketa lanak ez hastea eskatzen direnetik 8 orduko epean.

* Prebentziozko lanak ez hastea eskatzen direnetik zazpi laneguneko epean.

* CCTV ikuskapen baten txostena ez aurkeztea 15 laneguneko epean.

Kontratuaren hauste edo ez betetze larritzat ondorengoak hartuko dira:

Zuzenketa lanak ez hastea eskatzen direnetik 6 orduko epean.

* Prebentziozko lanak ez hastea eskatzen direnetik bost laneguneko epean.

* CCTV ikuskapen baten txostena ez aurkeztea 10 laneguneko epean.

* Langileei lanerako behar duten arropa egokia eta babes ekipoak ez ematea,
edota behar bezain beste alditan ez berritzea.

* Eskatutako gutxieneko edukiera baina txikiagoa dituzten ekipoak erabiltzea,
ezinbestean egin dela frogatzen ez bada. Horrelakoetan, aldez aurretik udal
zerbitzuak saileko oniritzia jasotzea beharrezkoa izango da.

Kontratuaren hauste edo ez betetze arintzat ondorengoak hartuko dira:

e Zerbitzu baten hasiera edo amaiera adierazitako moduan ez jakinaraztea

udal zerbitzuak sailera .

» Plegu honetako beste edozein puntu edo atal ez betetzea.

6.- ESLEIPEN IRIZPIDEAK

Enpresa lizitatzaileek ondorengo ataletan zehaztutako dokumentazioa aurkeztuko
dute:

* Proposamen ekonomikoa.

Hernanin, 2022ko otsailaren 22an

ANDRES Digitalki siorllitcuta
MARIA ANDRES MARIA
ORBEA
ORBEA ESTEBANEZ -
ESTEBANEZ 72487037F

Data: 2022.02.22

- 72487037F 15.18.40 +0100

Udal Zerbitzuak Saileko Arduraduna

Gudarien plaza 1 - Tel. 943 337 000 - Fax 943 55 11 41 - e-mail: hhz@hernani.eus



Hernaniko H Udala

1. ERANSKINA: AURREIKUSITAKO URTEKO AURREKONTUA HERNANIKO
UDAL SANEAMENDU SAREAREN GARBIKETA-ZERBITZUAN

